
КОМИ РЕСПУБЛИКАСА ВЕСЬКӦДЛАН КОТЫРЛӦН
Ш У Ӧ М
Тарифъяс канмусянь ладмӧдан юкӧнын юӧр чукӧртан, видзан да обработайтан Коми Республикаса юӧртан канму система йылысь
Коми Республикаын тарифъяс канмусянь ладмӧдан юкӧнын удж автоматизируйтӧм да юӧрӧн да аналитическӧя могмӧдӧм могысь Коми Республикаса Веськӧдлан котыр шуис:

1. Пыртны Коми Республика мутасын промышленнӧя вӧдитчӧмӧ Коми Республикаын тарифъяс канмусянь ладмӧдан юкӧнын юӧр чукӧртан, видзан да обработайтан Коми Республикаса юӧртан канму система. 

2. Вынсьӧдны Тарифъяс канмусянь ладмӧдан юкӧнын юӧр чукӧртан, видзан да обработайтан Коми Республикаса юӧртан канму система йылысь положение (водзӧ - юӧртан система) содтӧдын индӧм серти.

3. Индыны Коми Республикаса тариф службаӧс Коми Республикаса олӧмӧ пӧртысь власьт органӧн, коді кывкутӧ юӧртан системаӧн вӧдитчӧмсӧ  организационно-метологическӧя могмӧдӧмысь да регулируйтысь организацияясӧс, кутшӧмъяс меститчӧмаӧсь Коми Республика мутасын, юӧртан система дорӧ йитӧмысь.

4. Индыны Коми Республикаса юӧр сетан, информатизация да связь министерствоӧс Коми Республикаса олӧмӧ пӧртысь власьт органӧн, коді  кывкутӧ юӧртан система котыртан-методика боксянь сӧвмӧдӧмысь да техническӧй отсӧг сетӧмысь.

5. Тайӧ шуӧм олӧмӧ пӧртӧм бӧрся видзӧдны Коми Республикалӧн Веськӧдлан котырса Веськӧдлысьӧс вежысьлы, коді кывкутана могъяс юклӧм серти ладмӧдӧ Коми Республикаса олӧмӧ пӧртысь власьт органъяслысь уджсӧ донъяс (тарифъяс) канмусянь ладмӧдан юкӧнын.
Коми Республикалӧн Веськӧдлан котырса

Веськӧдлысьӧс Медводдза вежысь




       Л. Максимова

Сыктывкар

2016 вося моз тӧлысь 15 лун

394 №
ВЫНСЬӦДӦМА

Коми Республикаса Веськӧдлан котырлӧн

2016 во моз тӧлысь 15 лунся 394 №-а шуӧмӧн

 (содтӧд)
Тарифъяс канмусянь ладмӧдан юкӧнын юӧр чукӧртан, видзан да обработайтан Коми Республикаса юӧртан канму система йылысь 
ПОЛОЖЕНИЕ
І. Панас

1. Тайӧ Положениеыс «Юӧр, юӧртан технологияяс йылысь да юӧр дорйӧм йылысь», «Канму да муниципальнӧй услугаяс сетӧмсӧ котыртӧм йылысь» Федеральнӧй оланпасъяс да «Коми Республикаса юӧртан канму системаяс йылысь» Коми Республикаса Оланпас серти ладмӧдӧ юалӧмъяс, кутшӧмъяс йитчӧмаӧсь тарифъяс канмусянь ладмӧдан юкӧнын юӧр чукӧртан, видзан да обработайтан Коми Республикаса юӧртан канму система лӧсьӧдӧмкӧд да сылӧн уджалӧмкӧд (водзӧ - юӧртан система). Тайӧ Положениеыс лоӧ юӧртан системаын став участвуйтысьлы быть вӧдитчанаӧн.

2. Тайӧ Положениеын вӧдитчӧны татшӧм терминъясӧн да определениеясӧн:

1) ладмӧдан удж сикасъяс – удж сикасъяс, кутшӧмъясӧс збыльмӧдігӧн вузӧсъясысь, услугаясысь рӧштшӧтъяс вӧчӧны донъяс (тарифъяс) серти, кутшӧмъясӧс канмусянь ладмӧдӧ Коми Республикаса тариф служба;
2) регулируйтысь организацияяс - организацияяс, кутшӧмъяс вӧчӧны ладмӧдан удж сикасъяс.

Мукӧд терминӧн да определениеӧн тайӧ положениеын вӧдитчӧны вежӧртасъясын, кутшӧмъясӧс урчитӧма «Юӧр, юӧртан технологияяс йылысь да юӧр дорйӧм йылысь» Федеральнӧй оланпаслӧн 2 статьяӧн.

3. Юӧртан система лӧсьӧдӧм да сӧвмӧдӧм вылӧ подулӧн лоӧны «Электроэнергетика йылысь» Федеральнӧй оланпас, «Шоныдӧн могмӧдӧм йылысь» Федеральнӧй оланпас, «Производство да потребление шыбласъяс йылысь» Федеральнӧй оланпас, «Ваӧн могмӧдӧм да ва нуӧдӧм йылысь»  Федеральнӧй оланпас, «Донъясӧн (тарифъясӧн) канмусянь бурджыка веськӧдлан мераяс йылысь» Россия Федерацияса Веськӧдлан котырлӧн 1995 во рака тӧлысь 7 лунся 239 №-а шуӧм, «Коми Республикаын донъясӧн (тарифъясӧн) канмусянь бурджыка веськӧдлан мераяс йылысь» Коми Республикаса Веськӧдлан котырлӧн 2002 во ӧшым тӧлысь 3 лунся 196 №-а шуӧм, «Коми Республикаса тариф служба йылысь» Коми Республикаса Веськӧдлан котырлӧн 2012 во косму тӧлысь 23 лунся 148 №-а шуӧм.

4. Юӧртан системасӧ лӧсьӧдӧны сы могысь, медым кыпӧдны Коми Республикаын ладмӧдан донъясӧн (тарифъясӧн) канмусянь бура веськӧдлӧмсӧ да наӧн вӧдитчӧм бӧрся контрольсӧ ладмӧдан донъяс (тарифъяс) индӧмын, тарифъяс ладмӧдан юалӧмъяс серти аналитическӧй справкаяс, отчётъяс, кывкӧртӧдъяс дасьтан нормативъяс индӧмын, ладмӧдан донъясӧн (тарифъясӧн) вӧдитчӧм серти прогнозъяс, аналитическӧй обзоръяс арталӧмсӧ лӧсьӧдӧмын, на бӧрся мониторинг нуӧдӧмын, а сідзжӧ Коми Республикаса тариф службалысь инвестиция уджтасъяс вынсьӧдӧм, сӧгласуйтӧм да найӧс олӧмӧ пӧртӧм бӧрся видзӧдӧм серти уджмогъяс олӧмӧ пӧртӧмын. Юӧртан системасӧ лӧсьӧдӧма, медым решитны татшӧм медшӧр могъяс:

1) автоматизируйтны ладмӧдан донъяс (тарифъяс) да нормативъяс арталӧмсӧ;

2) автоматизируйтны мыччӧдъяс чукӧртӧм, кутшӧмъяс колӧны, медым индыны ладмӧдан донъяс (тарифъяс) да видзӧдны, кыдзи ладмӧдан донъясӧн (тарифъясӧн) вӧдитчӧны регулируйтысь организацияяс;

3) автоматизируйтны мыччӧдъяс чукӧртӧм, кутшӧмъяс колӧны, медым нуӧдны мониторинг да анализ регулируйтысь организацияяс уджлысь быд сикас петкӧдласъяс серти;

4) автоматизируйтны мыччӧдъяс обработайтӧм, ӧтлаӧдӧм, быд ногӧн тэчӧм, медым нуӧдны налысь мониторинг да анализируйны найӧс;

5) нуӧдны ладмӧдан уджалан юкӧнъясын вӧдитчан тӧдмӧг реестръяс;

6) могмӧдны тарифъяс ладмӧдан да ладмӧдан донъясӧн (тарифъясӧн) вӧдитчӧм бӧрся видзӧдан юкӧнса йитӧдъясын став участвуйтысьяслысь ӧтув бура уджалӧмсӧ.

5. Юӧртан системаӧ пырысь юӧр кутысьӧн лоӧ Коми Республика. Юӧртан системаӧ пырысь юӧр кутысьлысь инӧда могъяссӧ Коми Республика нимсянь збыльмӧдӧ Коми Республикаса тариф служба.

6. Юӧртан системаӧ пырӧ:

1) юӧртан система отсӧгӧн юӧрсӧ сетысь регулируйтысь организацияяслӧн удж йылысь юӧр, кутшӧмӧс колӧ сетны локтан кадколаст вылӧ ладмӧдан дон (тариф) индігӧн оланпастэчас серти;

2) регулируйтысь организацияясӧн Коми Республикаса тариф службаӧн вынсьӧдӧм инвестиция уджтасъяс олӧмӧ пӧртан планӧвӧй да збыль петкӧдласъяс йылысь юӧр;

3) юӧр, кутшӧм колӧ, медым видзӧдны донлӧн ситуация бӧрся да анализируйтны сійӧс, а сідзжӧ видзӧдны коммунальнӧй услугаясысь гражданаӧн мынтысян ыджда вежлалан медпозяна (медыджыд) индексъясӧ кутчысьӧм бӧрся;

4) донъяс канмусянь ладмӧдан юкӧнын тарифъяс серти Коми Республикаса тариф службалӧн тшӧктӧдъяс да тарифъяс серти Коми Республикаса тариф службалӧн Правлениеса сёрнигижӧдъяс йылысь юӧр;
5) справочнӧй юӧр, кутшӧм колӧ, медым тӧлкӧн вӧчны рӧштшӧтъяс да дасьтыны отчётъяс.

ІІ. Юӧртан система лӧсьӧдӧмын шӧр принципъяс да сылӧн тэчас
7. Юӧртан система лӧсьӧдӧм да уджалӧм вылӧ шӧр принципъясӧн лоӧны:

1) юӧрлӧн тырвыйӧлун, коланлун да збыльлун;

2) Россия Федерацияса оланпастэчаслӧн да Коми Республикаса оланпастэчаслӧн вежласьысь корӧмъяслы лӧсялӧм, федеральнӧй юӧртан системаяскӧд ӧтвывтчӧм дорӧ корӧмъяслы да вӧдитчысьяслӧн корӧмъяслы лӧсялӧм;

3) юӧртан системалӧн уджалысь да лӧсьӧдан тэчасувъяскӧд ӧтвывтчӧмын восьсалун;

4) вӧдитчан терминъяслӧн, нормативнӧй да справочнӧй юӧрлӧн, петкӧдласъяс системалӧн, уджаланартъяслӧн ӧткодьлун (юӧрлӧн семантическӧй ӧтувъялун);

5) юӧртан система лӧсьӧдӧмын да сыӧн вӧдитчӧмын участникъяслӧн ӧтувъя удж кузя йитчан технологияяслӧн, форматъяслӧн, сёрнигижӧдъяслӧн ӧтувъялун;

6) юӧрлӧн быд боксянь видзчысянлун.

8. Юӧртан системалӧн тэчасног дорӧ уджалан корӧмъяссӧ урчитӧ да стӧчмӧдӧ Коми Республикаса тариф служба канму власьтлӧн уполномочитӧм федеральнӧй органъяслысь корӧмъяс тӧд вылӧ босьтӧмӧн.
9. Юӧртан системалӧн эм юклӧм тэчас, кытчӧ пырӧ:

1) уджтаса да техническӧй средство чукӧр, кутшӧмъяс отсӧгӧн юӧртан системаӧн вӧдитчысьяссянь воӧм юӧрсӧ чукӧртӧны, видлалӧны, видзӧны да паськӧдӧны;

2) юӧр видлалан техническӧй средство чукӧръяс, кутшӧмъяс меститчӧмаӧсь Коми Республикаса канму власьт органъясын да регулируйтысь организацияясын;

3) телекоммуникационнӧй инфраструктура, сы лыдын мыччӧдъяс вуджӧдан каналъяс.

10. Юӧртан системаыс артмӧ татшӧм тэчасувъясысь:

1) Справочнӧй юӧр сетан тэчасув;

2) Юӧр вуджӧдан тэчасув;

3) Оn-lіne-ын йитчыны тэчасув;

4) Мыччӧдъяс бокысь ваян тэчасув;

5) Мыччӧдъяс бокӧ ыстан тэчасув;

6) Коми Республикаса тариф службалысь тшӧктӧдъяс да Коми Республикаса тариф службалӧн Правлениелысь сёрнигижӧдъяс учётӧ босьтан тэчасув;

7) Mіcrosoft Excel-ысь мыччӧдъяс дорӧ сибавны тэчасув;

8) Отчётъяс лӧсьӧдан тэчасув.

11. Юӧртан системаӧ пырысь юӧрсӧ видзӧны да обработайтӧны, а сідзжӧ юӧрӧн вежласьӧны Россия Федерацияса оланпастэчас серти.
ІІІ. Юӧртан система лӧсьӧдӧмын да сійӧн вӧдитчӧмын участвуйтысьяс,

налӧн кывкутана могъяс
12. Юӧртан система лӧсьӧдӧмын да сійӧн вӧдитчӧмын шӧр участвуйтысьясӧн лоӧны:

1) Коми Республикаса тариф служба;

2) Коми Республикаса юӧр сетан, информатизация да связь министерство;

3) «Юӧр технологияяс шӧрин» Коми Республикаса канму асшӧрлуна учреждение;

4) меставывса асвеськӧдлан органъяс;

5) регулируйтысь организацияяс.

13. Юӧртан система лӧсьӧдан да сыӧн вӧдитчан юалӧмъяс серти Коми Республикаса тариф службалӧн кывкутана могъясӧ пырӧ:

1) компетенцияын примитны инӧда актъяс, кутшӧмъяс урчитӧны юӧртан система лӧсьӧдан да сыӧн вӧдитчан юалӧмъяс;

2) вынсьӧдны регулируйтысь организацияяскӧд юӧртан система пытшкын юӧрӧн вежласьӧм йылысь артмӧдчӧмлысь типӧвӧй форма;

3) урчитны регулируйтысь организацияясӧс юӧртан система дорӧ йитан пӧрадок;

4) ӧтув ладмӧдны да видзӧдны юӧртан системаӧ тӧдмӧгъяс пыртӧм бӧрся;

5) могмӧдны юӧртан системаӧ пыртан юӧръяслысь ногтуй да збыльлун;

6) урчитны юӧртан система дорӧ удж кузя корӧмъяссӧ;

7) вӧдитчыны юӧртан системалӧн уджалан позянлунъясӧн веськыда аслад уджын;

8) котыртны производственно-техническӧй тӧдчанлуна прӧдукция вылӧ, йӧзӧн вӧдитчан вузӧсъяс да услугаяс вылӧ донъяс (тарифъяс) юӧртан система пыр канмусянь ладмӧдӧмсӧ;

9) велӧдны уджавны юӧртан системаӧн;

10) дасьтыны юӧртан система сӧвмӧдӧм кузя вӧзйӧмъяс;

11) сетны методика боксянь отсӧг юӧртан системаӧ тӧдмӧгъяс пыртӧмын.

14. Юӧртан система лӧсьӧдан да сыӧн вӧдитчан юалӧмъяс серти Коми Республикаса юӧр сетан, информатизация да связь министерстволӧн кывкутана могъясӧ пырӧ:

1) компетенцияын примитны инӧда актъяс, кутшӧмъяс урчитӧны юӧртан система лӧсьӧдан да сійӧн вӧдитчан юалӧмъяс;

2) сӧгласуйтны регулируйтысь организацияяскӧд юӧртан система уджын юӧрӧн вежласьӧм йылысь артмӧдчӧмлысь типӧвӧй форма;

3) координируйны юӧртан система сӧвмӧдан да сыӧн вӧдитчан юрнуӧдӧмсӧ да методика боксянь веськӧдлӧмсӧ.

15. «Юӧр технологияяс шӧрин» Коми Республикаса канму асшӧрлуна учреждениелӧн кывкутана могъясӧ пырӧ:

1) могмӧдны юӧртан системаӧн техническӧя вӧдитчӧм серти удж;

2) техническӧй боксянь могмӧдны юӧртан системалысь уджсӧ;

3) могмӧдны юӧртан системаӧ пырысь юӧрӧн урчитӧм пӧрадок серти вӧдитчыны позянлунсӧ;

4) дорйыны юӧртан системаӧ пырысь юӧрсӧ, сы лыдын аспасъяс;

5) урчитны юӧртан система дорӧ техническӧй корӧмъяссӧ уджаланног дорӧ корӧмъяс подув вылын;

6) резервируйтны юӧр, кутшӧм пырӧ юӧртан системаӧн;

7) администрируйтны юӧртан система;

8) пасйыны юӧртан системаын вӧдитчысьясӧс Коми Республикаса тариф службалӧн заявка серти.

16. Юӧртан системаӧн вӧдитчӧмын участвуйтысьясӧн лоысь регулируйтысь организацияяслӧн да меставывса асвеськӧдлан органъяслӧн кывкутана могъяссӧ урчитӧны Юӧртан система отсӧгӧн юӧрӧн вежласян правилӧясӧн.

17. Юӧртан системаӧн вӧдитчӧмӧн юӧрӧн вежсян правилӧяс, кутшӧмъяс урчитӧны регулируйтысь организацияясӧн да меставывса асвеськӧдлан органъясӧн юӧрсӧ юӧртан система отсӧгӧн ыстан пӧрадок, та лыдын тӧдмӧгъяслӧн тэчас, юӧртан системаӧ тӧдмӧгъяс пыртан пӧрадок да кадколастъяс, вынсьӧдӧ Коми Республикаса тариф служба да йӧзӧдӧ «Ӧтуввез» юӧртан да телекоммуникационнӧй везйын Коми Республикаса тариф службалӧн официальнӧй сайт вылын  найӧс вынсьӧдан лунсянь куим уджалан лун чӧжӧн.

ІV. Тӧдмӧгъяс дорӧ, кутшӧмъяс пырӧны юӧртан системаӧ, 

сибӧдчан пӧрадок, найӧс сетан пӧрадок, 

а сідзжӧ индӧм тӧдмӧгъяс дорйӧмсӧ могмӧдӧм

18. Юӧртан система дорӧ сибӧдчӧмсӧ пӧртӧма олӧмӧ примитӧм рольяс, кывкутана могъяс юклан да уджмогъяс позянаӧдз чинтан принципъяс подув вылын, кутшӧмъясӧс урчитӧны Юӧртан система отсӧгӧн юӧрӧн вежласян правилӧясӧн, аутентификация да авторизация средствоясӧн вӧдитчӧмӧн.

19. Юӧртан системалӧн юӧр ресурсъясыс, кытчӧ пырӧны аспасъяс, найӧс лӧсьӧдан тшупӧд да ног вылӧ видзӧдтӧг лоӧны канмусянь юӧртан ресурсъясӧн. Татшӧм ресурсъяссӧ чукӧртӧны, обработайтӧны, чӧжӧны, видзӧны да сетӧны гусьӧн.

20. Юӧртан системаын аспасъяс да мукӧд гуся юӧр обработайтан пӧрадоксӧ ладмӧдӧ федеральнӧй оланпастэчас.

